
MUP KS / Uhapšen i drugi muškarac koji je napao i
opljačkao staricu u Vogošći

03. 09. 2020. u 15:21:00

Policija u Sarajevu u potpunosti je rasvijetlila razbojništvo koje se desilo u Vogošći
sredinom avgusta, kada su staricu presrela dvojica muškaraca i, prijeteći joj pištoljem,
ukrala novac i nakit.

Podsjetimo, policiji je 15. avgusta u 3 sata prijavljeno da su dvije, tada nepoznate, osobe
u ulici Hilme Krke, uz prijetnju pištoljem i fizičkim napadom, napale ženu inicijala M.
B. (70).

Nanijeli su joj lakše tjelesne povrede i oduzeli novac i zlatni nakit.

Zbog ovog razbojništva tri dana kasnije uhapšen je mladić inicijala E. Š. (34) iz
Vogošće.

Iz MUP-a Kantona Sarajevo saopćeno je da je i prije dva dana, 1. septembra, u 13.45
sati, uhapšen i M.S. (25), rođen u Fojnici a nastanjen u Ilijašu, osumnjičen za ovo
razbojništvo nad staricom.

On je jučer predat Tužilaštvu KS i za njega je Tužilaštvo predložilo jednomjesečni
pritvor zbog opasnosti da bi boravkom na slobodi mogao ponoviti ovo krivično djelo.

